
ABSTRAK 

Bagi meningkatkan tahap mentaliti dan sikap rakyat Malaysia kepada kelas pertama, aktiviti 

kesukarelawanan perlu digalakkan ke atas rakyat Malaysia. Hal ini kerana banyak manfaat 

yang boleh didapati daripada aktiviti kesukarelawanan. Antaranya ialah ia dapat meningkatkan 

jaringan kenalan dalam hidup kita. Kita dapat bergaul dengan orang baru dan orang-orang yang 

berpengalaman luas ketika melakukan aktiviti kesukarelawanan. Hal ini dapat meningkatkan 

pengetahuan selain dapat meluaskan lagi cara pemikiran kita kelak. Selain itu,, kita dapat 

menjadi seorang yang lebih bersyukur dengan semua yang kita ada selama ini. Hal ini kerana 

kita dapat melihat sendiri kesusahan yang dialami oleh orang yang lebih memerlukan dan 

perkara tersebut menjentik hati kita supaya lebih bersyukur. Antara langkah awal bagi 

meningkatkan tahap mentaliti rakyat Malaysia ialah dengan menggalakkan mahasiswa dan 

mahasiswi menyertai aktiviti sukarelawanan. Antara masalah yang dihadapi oleh mahasiswa 

dan mahasiswi ialah kurang pendedahan aktiviti sukarelawan di peringkat institut pengajian 

tinggi. Oleh itu, projek ini dibangunkan bagi menyelesaikan masalah tersebut dengan 

membangunkan laman sesawang yang memfokuskan aktiviti sukarelawan kepada pelajar 

universiti dan rakyat Malaysia. Bagi projek ini, model proses pembangunan yang digunakan 

ialah model air terjun. Model ini mempunyai lima fasa, iaitu definisi keperluan, reka bentuk 

sistem dan perisian, perlaksanaan dan ujian unit, integrasi dan ujian sistem dan akhirnya operasi 

dan penyelenggaraan. Setiap proses perlu diikuti mengikut urutan dan sekiranya fasa tersebut 

gagal, pembangun perlu ulang semula fasa sebelumnya sehingga selesai ke fasa terakhir model 

air terjun. Antara modul yang terdapat dalam sistem ini ialah modul aktiviti sukarelawan, 

modul pengguna dan modul sembang pantas. Modul aktiviti sukarelawan digunakan untuk 

mendaftar aktiviti sukarelawan mengikut pengguna yang telah didaftar. Seterusnya, modul 

pengguna digunakan untuk menghubungkan aktiviti sukarelawan dan modul sembang pantas. 

Modul sembang pantas digunakan untuk bertanyakan soalan kepada penganjur sekiranya 

terdapat soalan yang ingin ditanyakan. Hasil akhir bagi projek ini diharapkan dapat 

meningkatkan semangat kesukarelawanan di kalangan mahasiswa dan rakyat Malaysia selain 

menjadikan minda rakyat Malaysia berada di tahap kelas Pertama. 

1 PENGENALAN 

 

Mengikut takrifan Kamus Dewan Edisi Keempat, sukarela bermaksud tidak dipaksa-paksa atau 

atas kemahuan sendiri manakala sukarelawan bermaksud orang lelaki yang melakukan sesuatu 

dengan sukarela. 

Terdapat beberapa manfaat yang anda boleh perolehi daripada sifat kesukarelawanan. 

Antaranya ialah ia dapat mengurangkan stres dan bosan. Hal ini kerana anda akan mengisi 

masa lapang anda dengan perkara yang lebih berfaedah seperti menolong orang. Selain itu, ia 

juga dapat meningkatkan jaringan kenalan dalam hidup kita. Kita dapat bergaul dengan orang 

baru dan orang-orang yang berpengalaman luas ketika melakukan aktiviti kesukarelawanan. 

Hal ini dapat meningkatkan pengetahuan selain dapat meluaskan lagi cara pemikiran kita kelak. 

Akhir sekali, kita dapat menjadi seorang yang lebih bersyukur dengan semua yang kita ada 

selama ini. Hal ini kerana kita dapat melihat sendiri kesusahan yang dialami oleh orang yang 

lebih memerlukan dan perkara tersebut menjentik hati kita supaya lebih bersyukur. 

Mengikut kajian oleh Fauziah Ibrahim, Aizan Sofia Amin & Tharshini A/P Sivabalan 

(2015), daripada 100 responden, sebanyak 86 orang responden pernah terlibat dengan aktiviti 

kesukarelawanan dan majoriti daripada mereka mendapat maklumat program sukarelawanan 

daripada kawan-kawan iaitu sebanyak 43 peratus. Seterusnya, sebanyak 26 peratus responden 

mengetahui maklumat menerusi kempen diikuti dengan institusi keagamaan sebanyak 18 

peratus. Hanya 8 peratus responden mengetahui maklumat melalui ‘Facebook’ dan 5 peratus 

responden melalui siaran TV atau radio. 

 

2 PENYATAAN MASALAH 

 

Antara pernyataan masalah yang didapati ialah kekurangan penyebaran maklumat aktiviti 

kesukarelawanan dalam bentuk digital. Hal ini dapat dibuktikan kajian oleh Fauziah Ibrahim, 

Aizan Sofia Amin & Tharshini A/P Sivabalan (2015) yang menyatakan bahawa hanya 13 

peratus daripada 100 responden mengetahui maklumat berkaitan kesukarelawanan melalui 

media massa. 

Masalah seterusnya adalah menurut Berita Harian online (2017) penyertaan mahasiswa 

di universiti dalam program kesukarelawanan masih berada pada tahap kurang memuaskan jika 

dilihat secara rawak. Hal ini kerana segelintir mahasiswa beranggapan bahawa program 

kesukarelawanan ini membuang masa dan tidak mendatangkan apa-apa faedah. Walhal 

kesannya akan dapat dirasai untuk jangka masa panjang jika mereka meneliti betul-betul faedah 

melakukan aktiviti kesukarelawanan. 

Akhir sekali, menurut Utusan Malaysia online (2017), aktiviti kesukarelawanan 

berkaitan alam sekitar perlu diberikan pendedahan yang lebih banyak kepada pelajar. Hal ini 

kerana saban hari kita dapat melihat semakin banyak bencana alam berlaku akibat perbuatan 

manusia yang pentingkan diri. Antaranya kes pencemaran sungai akibat pembuangan toksik di 

Johor. Kesannya bukan sahaja dirasai oleh pelaku, malah penduduk tempatan juga terima kesan 

akibat perbuatan tersebut. Sekiranya masyarakat mempunyai sifat kesukarelawanan, mungkin 

perkara tersebut dapat dicegah. 

 

3 OBJEKTIF KAJIAN 

 

Objektif projek ini adalah membangunkan laman sesawang Mai Volunteer yang dapat menghubungkan 

penganjur acara kesukarelawanan dan sukarelawanan dalam satu platform. Antara kebaikan laman 

sesawang Mai Volunteer adalah mewujudkan satu laman sesawang untuk mengumpulkan semua aktiviti 

kesukarelawanan terdekat. Selain itu, sistem ini menyediakan platform untuk membincangkan isu-isu 

berkaitan kesukarelawanan dan alam sekitar. Seterusnya, sistem ini menyediakan platform untuk 

menceritakan dan melapor (dalam bentuk teks, grafik dan video) aktiviti kesukarelawan yang dijalankan 

bertujuan untuk mendapat maklum balas, simpati, bantuan dan kerjasama masyarakat. 

 

4 METOD KAJIAN 

 

Bagi projek ini, model proses pembangunan paling sesuai ialah model air terjun. Model air 

terjun adalah pendekatan berturutan secara linear kepada kitaran hayat pembangunan perisian  

yang popular dalam kejuruteraan perisian dan pembangunan produk. Istilah ini pertama kali 

diperkenalkan dalam karya yang diterbitkan pada tahun 1970 oleh Dr. Winston W. Royce dan 

terus digunakan dalam aplikasi reka bentuk perindustrian. 

 

4.1 Fasa Perancangan 

Fasa Perancangan dilakukan bertujuan bagi memenuhi segala kehendak pengguna agar sistem 

ini berfungsi dengan lebih efisyen dan mencapai matlamat akhir projek ini. Antara perkara 

yang perlu dilakukan dalam fasa ini ialah menentukan skop dan matlamat sistem ini. 

Seterusnya, menjelaskan semua spesifikasi keperluan sistem secara menyeluruh. 

 

4.2 Fasa Analisis 

Bagi fasa analisis, spesifikasi keperluan dari fasa perancangan dikaji dan reka bentuk sistem 

disediakan. Reka Bentuk Sistem membantu dalam menentukan keperluan perkakasan dan 

sistem dan juga membantu dalam menentukan keseluruhan seni bina sistem. Pengaturcaraan 

perisian yang akan ditulis pada peringkat seterusnya dilakukan sekarang. 

 

4.3 Fasa Reka Bentuk  

Fasa reka bentuk akan fokuskan kepada pembangunan reka bentuk sistem. Dengan input dari 

reka bentuk sistem, sistem ini pertama kali dikembangkan dalam program kecil yang disebut 

unit, yang disatukan ke fasa berikutnya. Setiap unit dikembangkan dan diuji fungsinya yang 

disebut sebagai Unit Testing. 

 

4.4 Fasa Pengujian 

Antara perkara yang dilakukan dalam fasa pengujian ialah menggabungkan setiap program 

menjadi satu sistem besar dan memastikan sistem berfungsi dengan baik. Kemudian, produk 

yang telah siap diuji dan lulus semua ujian akan dipasarkan kepada pengguna, Ralat yang 

berlaku ketika pengguna menggunakannya akan dibetulkan dan sistem akan dinaik taraf 

sekiranya spesifikasi baharu diperlukan.  

 Antara perkakasan yang diperlukan dalam fasa ini ialah Komputer riba bagi melakukan 

pengaturcaraan sistem ini dan menguji sistem serta telefon pintar dan tablet bagi menguji 

sistem dalam perkakasan mudah alih 

 Antara perisian yang digunakan dalam fasa ini ialah Angular bagi melakukan 

pengaturcaraan sistem dan dijadikan sebagai kerangka kerja sistem. Selain itu, Firebase 

digunakan sebagai pangkalan data yang akan menyimpan semua data penting bagi sistem ini. 

 

5 HASIL KAJIAN 

 

Bab ini akan menerangkan tentang proses yang terlibat sepanjang fasa pembangunan laman  

sesawang MaiVolunteer ini. Antara proses yang terlibat adalah proses mereka logo laman 

sesawang MaiVolunteer, proses mencari templat untuk antara muka MaiVolunteer, proses 

pembangunan antara muka menggunakan kerangka “Angular” dan proses menggunakan 

pangkalan data “Firebase”. Proses pembangunan laman sesawang ini memfokuskan proses 

“backend” kerana ia melibatkan proses penyimpanan dan mendapatkan kembali data. 

.Dalam proses pembangunan laman sesawang, perisian yang digunakan ialah Angular. 

Pencaturcaraan Javascript, CSS dan bootstrap sebagai bahasa pengaturcaraan bagi mengawal 

operasi yang berlaku dalam sistem ini. Menerusi proses ini, ikon yang menarik digunakan bagi 

memudahkan pengguna untuk memahami sesuatu ikon itu. Perisian yang digunakan untuk 

mereka ikon laman sesawang ini ialah Adobe Photoshop CC 2019. Ikon ini akan digunakan 

sebagai ikon utama bagi laman sesawang ini. Rajah 1 menunjukkan ikon yang direka 

menggunakan perisian Adobe Photoshop CC 2019. Cop

Rajah 1: suntingan ikon utama laman sesawang Mai Volunteer 

 

Bagi proses pembangunan antara muka laman sesawang Mai Volunteer, kerangka 

Angular digunakan dan aplikasi Visual Studio Code digunakan untuk menyunting pengekodan 

dan membaiki pepijat yang berlaku dalam sistem Mai Volunteer. Carian templat antara muka 

dilakukan bagi memudahkan urusan pembangunan antara muka bagi sistem Mai Volunteer. 

Rajah 2, 3 dan 4 ialah rajah bagi perisian dan contoh laman sesawang yang digunakan bagi 

mencari templat yang digunakan bagi laman sesawang ini. 

Rajah 2: contoh cara penggunaan kerangka Angular menggunakan Command Prompt. 

 

 

Rajah 3 : perisian Visual Studio Code yang digunakan untuk menyunting pengekodan. 

Rajah 4 : antara laman sesawang yang digunakan bagi mencari templat yang digunakan bagi 

pembangunan Mai Volunteer. 

 

Halaman Utama ialah halaman di mana pengguna akan mencari butang untuk 

menavigasi ke ciri yang terdapat pada sistem Mai Volunteer. Elemen multimedia yang 

digunakan dalam laman utama ialah teks,  grafik dan interaksi pengguna. Rajah 5 menunjukkan 

antara muka halaman utama bagi laman sesawang Mai Volunteer. Pengguna boleh bernavigasi 

ke beberapa ciri yang telah disediakan dan antaranya ialah senarai aktiviti, profil pengguna, 

daftar dan log masuk pengguna.  

Rajah 5: antara muka laman utama bagi laman sesawang Mai Volunteer. 

 

Terdapat beberapa fungsi yang boleh digunakan dalam antara muka ini. Antaranya ialah: 

1. Melihat aktiviti secara terperinci. Terdapat satu butang navigasi berbentuk ikon 

dengan huruf i. Jika ditekan pada kawasan tersebut, sistem akan ke halaman antara 

muka perincian aktiviti. 

2. Mencari nama aktiviti yang telah diketahui. Terdapat satu bar carian pada bahagian 

atas antara muka yang boleh digunakan untuk mencari nama aktiviti yang diminati 

secara terperinci. 

3. Menyusun aktiviti mengikut kategori yang telah disediakan. Terdapat kumpulan 

butang radio pada bahagian kiri antara muka yang boleh digunakan untuk susun 

mengikut kategori yang disediakan. Rajah 4 merupakan antara muka yang digunakan 

bagi menyenaraikan ativiti bagi laman sesawang Mai Vounteer. 

Rajah 4: Antara muka senarai aktiviti Mai Volunteer. 

 

Terdapat beberapa fungsi dalam antara muka perincian aktiviti. Antaranya ialah: 

1. Mendaftar aktiviti yang ingin diikuti. Terdapat butang I want to join pada bahagian 

maklumat ringkas aktiviti berwarna hijau. Setelah pengguna menekan butang tersebut, 

sistem akan menyimpan maklumat ringkas pengguna ke dalam pangkalan data 

penganjur untuk penganjur mengambil data tersebut. 

2. Bersembang dengan penganjur aktiviti tersebut. Tedapat butang chat with me pada 

bahagian bawah di ruangan maklumat penganjur. Selepas pengguna menekan butang 

tersebur, pengguna akan dibawa ke halaman penguna untuk bersembang dengan 

penganjur. 

3. Ruangan cadangan. Sistem akan memaparkan senarai aktiviti yang mempunyai 

kategori yang sama seperti perincian aktiviti dan pengguna boleh memilih untuk 

melihat perincian aktiviti di bahagian tersebut. Rajah 5 menunjukkan antara muka bagi 

perincian aktiviti bagi laman sesawang Mai Volunteer Cop

Rajah 5: Antara muka perincian aktiviti Mai Volunteer. 

 

Antara muka daftar masuk dan log masuk digunakan untuk mendapatkan maklumat 

pengguna pertama dan untuk log masuk pengguna sedia ada bagi menggunakan laman 

sesawang Mai Volunteer sepenuhnya. Rajah 6 dan rajah 7 menunjukkan antara muka log 

masuk dan daftar masuk pengguna. 

Rajah 6: Antara muka Log masuk Mai Volunter 

 

 

Rajah 7: Antara muka daftar masuk Mai Volunteer. 

 

Antara fungsi yang terdapat pada antara muka profil pengguna ialah: 

1. Menyunting maklumat diri. Pengguna boleh menyunting maklumat peribadi sekiranya 

terdapat maklumat yang salah ketika mendaftar. 

2. Bersembang dengan penganjur. Pengguna dapat bersembang dengan penganjur di 

ruangan chat dengan menekan kotak chat. 

3. Mendaftar aktiviti sukarelawan. Pengguna dapat melihat aktiviti sukarelawan yang 

pernah disertai dan mendaftar aktiviti sukarelawan. Rajah 8 menunjukkan antara muka 

profil pengguna bagi laman sesawang Mai Volunteer. 

Rajah 8: Antara muka profil pengguna Mai Volunteer 

 

Fungsi antara muka halaman adalah untuk bertanyakan soalan kepada pentadbir Mai 

Volunteer dan melaporkan sebarang pepijat yang berlaku pada sistem laman sesawang Mai 

Volunteer. Rajah 9 menunjukkan antara muka kenalan bagi laman sesawang Mai Volunteer. 

 

 

Rajah 9: Antara muka kenalan Mai Volunteer. 

Fungsi yang ada pada antara muka sembang pantas ialah pengguna dapat bertanyakan 

soalan kepada penganjur mengenai aktiviti yang akan dianjurkan oleh pihak penganjur dengan 

kadar segera. Terdapat senarai pengguna yang lain untuk mulakan sembang. Rajah 10 

menunjukkan antara muka sembang pantas bagi laman sesawang Mai Volunteer. 

 

 

Rajah 10: antara muka sembang pantas Mai Volunteer 

 

Rajah 11 menunjukkan pengaturcaraan bagi fungsi pemaparan senarai nama penganjur 

dan sejarah sembang pengguna. Sistem akan memaparkan senarai penganjur yang telah 

bersembang dengan pengguna. Kemudian, pengguna perlu memilih penganjur untuk 

bersembang. Sistem akan memaparkan sejarah mesej yang terdapat dalam sistem. 

Rajah 11: pengaturcaraan bagi fungsi pemaparan senarai pengguna dan sejarah sembang 

pengguna 

 

Rajah 12 menunjukkan fungsi menghantar mesej kepada pengguna. Pengguna perlu 

menaip mesej yang ingin dihantar di dalam ruangan yang disediakan. Setelah pengguna 

menekan butang hantar, sistem akan menyimpan data tersebut ke dalam pangkalan data dan 

menunjukkan mesej yang baru dihantar kepada pengguna. 

 

 

Rajah 12: pengaturcaraan bagi fungsi hantar mesej 

Antara fungsi yang terdapat dalam antara muka ini adalah untuk mendaftar aktiviti baru 

ke dalam pangkalan data sistem dan memaparkan kepada semua pengguna. Rajah 13 

menunjukkan antara muka daftar aktiviti bagi sistem laman sesawang Mai Volunteer. 

 

 

Rajah 13: Antara muka Daftar aktiviti 

 

Pangkalan data yang digunakan pada sistem ini ialah Cloud Firestore. Cloud Firestore 

ialah pangkalan data yang fleksibel dan terukur untuk pembangunan mudah alih, laman 

sesawang dan pelayan dari Firebase dan Platform Pelayan Google. Seperti pangkalan data 

masa nyata Firebase memastikan data anda tetap selari di semua sistem pelanggan melalui 

pendengar masa nyata dan menawarkan sokongan luar talian untuk platform  mudah alih dan 

laman sesawang sehingga anda dapat membina sistem responsif yang berfungsi tanpa mengira 

rangkaian latency atau sambungan Internet. Cloud Firestore juga menawarkan integrasi yang 

lancar dengan produk Firebase dan Platform Pelayan Google yang lain, termasuk Cloud 

Functions. 

 Rajah 14 menunjukkan cara untuk sambungkan sistem laman sesawang Mai Volunteer 

kepada pangkalan data Mai Volunteer. 

Rajah 14: konfigurasi yang diperlukan untuk sambungkan Mai Volunteer ke Firestore 

 

Rajah 15 menunjukkan antara data yang disimpan di dalam pangkalan data Firebase. 

 

Rajah 15: data yang disimpan dalam Pangkalan Data Firebase 

 

Rajah 16 menunjukkan cara untuk menyimpan data ke dalam pangkalan data Firebase 

menggunakan pengaturcaraan. 

Rajah 16 : cara menyimpan data ke dalam pangkalan data Firebase. 

 

Setelah segala proses pembangunan disiapkan, pembangun akan memuat naik fail 

pembangun ke dalam pelayan Firebase menggunakan kod yang telah disediakan oleh system 

Firebase. Rajah 17 menunjukkan cara untuk memuat naik fail yang digunakan sebagai sistem 

Mai Volunteer ke dalam pelayan Firebase. 

 

 

Rajah 17: cara memuat naik fail Mai Volunteer ke pelayan firebase 

 

6 KESIMPULAN 

Pada akhir fasa terakhir, sebuah sistem laman sesawang Mai Volunteer sudah berjaya 

dibangunkan. Kesemua elemen seperti antara muka dan modul yang terdapat dalam sistem ini 

juga berjaya dihasilkan. Selain itu, pangkalan data Firebase juga berfungsi dengan baik. 

Seterusnya, fasa pengujian sistem Mai Volunteer akan dijalankan oleh pembangun bagi 

mencari ralat pada sistem yang telah dibangunkan.  

Secara keseluruhan, laman sesawang Mai Volunteer dapat membantu sukarelawan dan 

penganjur dalam urusan aktiviti sukarelawan. Kajian ini diharapkan agar dapat memudahkan 

rakyat Malaysia untuk mencari semua aktiviti sukarelawan yang terdapat di Malaysia 

khususnya pelajar universiti seterusnya meningkatkan minda rakyat Malaysia sehingga 

mencapai minda kelas pertama. 

